
				এই পাতাটির মুদ্রণ সংশোধন করা প্রয়োজন। 
করতে দিতে পারি ? কিছুতেই না। রমেশ দাদা, কিছুতেই না। তবুও একবার তাদের না দেখে, তঁদের মুখের কথা না শুনে যেতে পারব না। র্তারা আসুন; এদিকে তুমিও একটা গোপন স্থান ঠিক কর। তঁদের সঙ্গে দেখা হলে একদিন রাত্ৰিতে আমি পালিয়ে যাব। একখানা পত্রে সব কথা খুলে লিখে দিয়ে আমি জন্মের মত বিদায় হব। তারপর এই কাশীতে কি দুটো অন্ন মিলবে না ? তুমি আমাকে আশ্রয় দিও, রক্ষা কোরো ; আমি কারও বাড়ীতে দাসীগিরি করে, রাধুনীর কাজ করে জীবন কাটাব।” ৰ
“সে সব কিছুই তোমাকে করতে হবে না দিদি লক্ষ্মী, তার ব্যবস্থা “ আমার উপর ;- সে ভার মা-ঠাকরুণ আমাকে দিয়ে গেছেন, তোমাকে দেন নাই। এখন ত কথা শেষ হোলো ; তুমি নিশ্চিন্ত মনে একটু ঘুমোও ত দিদি ! মনে কোন আক্ষেপ রেখো না ; তোমার কোন অপরাধ নেই-তুমি আমার সতীলক্ষ্মী দিদি । ক’লই আমি সব ঠিক করে ফেলব। এই কাশী ছেড়ে যেতে পারব না। এখানেই তোমাকে আমি এমন করে লুকিয়ে রাখব যে, কেউ তোমার খোজ পাবে না।”

